
Editorial  
 

Avèm ja senhalat la mesa en perilh de 
l'ensenhament de las lengas de França (LDF) per la 
reforma del ministre Blanquer. 
Lo bilanç de la dintrada escolara es inquietant : 

demesida fòrta del nombre d'escolans dins los corses 
d'occitan dels licèus, causida de matèrias mai 
"rendablas" pel Bac novèl, situacion professionala 
critica de professors descorats... 
Per segur la defensa de la lenga despassa largament 

lo quadre de l'Educacion Nacionala. Mas après la 
disparicion de la transmission familiala e la manca 
de socializacion de las lengas "regionalas", lor 
bandiment fòra dels licèus — doncas a tèrme cort 
dels autres gras d'ensenhament — marcariá una 
estapa capitala dins l'òbra d'uniformizacion culturala 
aviada per l'abat Grégoire e la Convencion 
montanharda e perseguida uèi... 
La cal rebutar de totas nòstras fòrças. 
François Alfonsi, deputat europenc, e Paul Molac, 

deputat breton, an recampat un nombre important 
d'associacions aparairas de las Lengas de França per 
preparar una manifestacion unitària prevista pel 16 
de novembre a París davant lo Ministèri de 
l'Educacion Nacionala. 
Serà l'escasença de cridar fèrme, pel primièr còp 

dins la Capitala, nòstra protèsta contra l'ideologia 
centralista unilingüe que senhoreja dins l'aparelh 
d'Estat francés. 
Nos caldrà mobilizar totas e totes per mediatizar 

l'accion e ne far una manifestacion massiva e 
vesedoira. 

Patrici Roques  (dialècte lengadocian) 

NDLR : la data del 16 de novembre demòra de confirmar 
 

Vocabulari : la demesida = la diminution 
la causida = le choix  -   descorat = découragé 
lo bandiment = le bannissement  -  lo gra = le degré 
aviar = mettre en marche  -  rebutar = repousser 
recampar = rassembler  -  aparaire = protecteur, défenseur 
l'escasença = l'occasion  -  senhorejar = dominer, régner 
cal = il faut (futur caldrà)  -  vesedor = visible 
 

 
 
 
 

AGENDA del Club occitan 
Las amassadas se fan dos dijòus per mes 

de 19 oras fins a 22 oras.    

sala George Sand, alèia George Sand, 
93160  NOISY-LE-GRAND 

RER linha A 4 direccion Marne-la-Vallée 
a 200 mètres de l’estacion RER “NOISY-Champs” 

 (cap d'activitat a la MPT del Champy 
pendent las vacanças escolaras de l'Iscla-de-França) 

Amassadas venentas  : 
los  7  e  21  de novembre, 

lo 5  de  decembre 

L' Amassada generala del Club se farà 
lo 12 de decembre a partir de 19 h 

sala George Sand 
 

Vocabulari : l’amassada = l’assemblée 
dijòus = jòus = jeudi  
un mes = un mois  -  cap de = pas de 

